Тема: Һ.Такташ иҗаты турында тулырак мәгълүмат бирү. «Алсу» поэ-
            масы. Әсәрдә яшәү шатлыгы, оптимизм, үзеңне бәхетле тою хис-

            ләренең чагылышы.
Максат: 1. Язучының тормыш юлы һәм иҗаты белән таныштыру һәм        

                укучыларга язучы турында тулырак мәгълүмат бирү.

                2. һ. Такташ иҗат иткән «Алсу» поэмасының асылына төшенде-

                дерү һәм хатын-кыз матурлыгының Такташ әсәрендә чагылу        

                үзенлеген танып белергә күнектерү. 

                3. Укучыларның логик фикерләү, әдәби телдә эзлекле рәвештә
                сәнгатьле итеп сөйләү күнекмәләрен камилләштерү.

                4. Әдип иҗатына мәхәббәт тәрбияләү.

Җиһазлау:Һ.Такташ портреты, аның тормышын һәм иҗатын чагылдыр- 

                   ган китаплар күргәзмәсе; магнитофон, видеоязмалар, плакат,           

                  тест сораулары, компьютер, Һ.Такташ иҗатына багышланган
                   презентация.                                                  
Материал:Әдәбият дәреслеге, 8 нче класс 107 – 111 нче битләр; “Мәга-                  

                   риф” 2005, №3, 12 – 13 нче битләр; “Ачык дәрес” 2006, №12, 

                  2010, №9; Ә.Б. Шакирҗанова ”Татар әдәбиятыннан дәрестән    

                  тыш эшләр”, Казан – 2004; “Мин сине ничек яраттым”, Казан –  

                  2004; Такташ турында истәлекләр, Казан – 1980; “Совет Та-

                  тарстаны язучылары” 436 – 441 нче битләр.    
                                            Дәрес барышы: 
                     I.  Оештыру өлеше.

      1. Уңай психологик халәт булдыру. Укучыларның фикерләрен дәрескә                хәзерлеккә туплау. 
  - Исәнмесез, укучылар!

  - Хәерле көн!

  - Утырыгыз. Әдәбият дәресен башлыйбыз.

                  II.  Актуальләштерү.

  - Мин хәзер магнитофон язмасыннан шигырь тыңлатып үтәм. Сез бу шигырь белән башлангыч класслардан ук таныш. Шигырьне кем язган?  Шуны искә төшерергә тырышыгыз. ( Магнитофон язмасыннан шигырь тыңлана.)
· Шигырьне кем язган?

· Әйе, укучылар, “Ак чәчәкләр”шигырен Һ. Такташ иҗат иткән. Дәресебезнең темасы: Һ. Такташ иҗаты турында тулырак мәгълү-мат бирү. “Алсу” поэмасын анализлау. Әсәрдә яшәү шатлыгы, опти- 
мизм, үзеңне бәхетле тою хисләренең чагылышы.
   Дәресебезнең максаты: Һ. Такташның тормыш юлын һәм иҗатын тулы күләмдә өйрәнү. “Алсу” поэмасының асылына төшенү. Әдип иҗатына мә-хәббәт тәрбияләү.
                III. Яңа белем һәм күнекмәләр формалаштыру.

        1. Бүгенге дәресебезнең эпиграфы:

  Мин яралдым серле моңнарым белән бар дөньяны еглатырга.

  Әйе, миндә көчле Байроннар җаны.

                                                                                     Һ. Такташ.
   Һ.Такташ – үз чорының иң күренекле шагыйрьләреннән берсе. Ул иҗат иткән 20 елларны һич икеләнмичә, татар шигърияте тарихында Һ.Такташ чоры дип атарга мөмкин. Һ.Такташ 31 яшен дә тутыра алмыйча дөньядан китте. Әле кыска гына вакыт эчендә дә ул мирас калдырырга өлгерде.     
 2.Хәзер алдан әзерләнеп килгән укучыларыбыз Һ.Такташның тормыш һәм иҗат юлы белән таныштырырлар.( Компьютерда Һ.Такташ иҗатына багышланган презентация карау.) 
     Нурахметова Гөлинәгә сүз бирик.
  3. Һ.Такташның әнисе-Шәмсениса апа, әтисе- Хәйрулла абзый  истәлек-ләренә тукталып узыйк. Минһаҗев Нияз чыгыш ясар.

  4.- Укучылар, сезгә өй эше итеп, язучы биографиясен иң мөһим чорларга бүлеп хронологик таблица төзергә кушылган иде. Әйдәгез, кайсыгыз, хронологик таблица белән таныштырыр. ( Хронологик таблица төзегәндә “Совет Татарстаны язучылары” дигән библиографик белешмәдән файда-ландым.)

5.- Хронологик таблица төгәл төзелгән, шагыйрьнең һәр тормыш чоры ча-гылган. 
       Әйе, татар халкының сөекле улы, талантлы шагыйре Һ.Такташның тормышы җиңел булмаган. 20 нче еллар Такташ өчен авыр чор булган. Ә шул елларны әдипләр матурлап күрсәтергә , мул тормыш итеп язарга тиеш булганнар. Шулай язмасалар,әсәрләрен бастыра алмаганнар. Такташ та тормышны мактарга мәҗбүр , үз хәле аның бер дә яхшы булмаган.
6. Хәзер Һ.Такташның портреты аша тышкы кыяфәтен тасвирлыйк.

· Һ.Такташның чәчләре нинди? (дулкынлы, калын, сары)

· Күзләре нинди?(зәңгәр)

· Күз карашы нинди?(уйчан)

· Маңгаендагы сыр нәрсәне аңлата? (җитдилекне)

· Димәк, Һ.Такташ сары, дулкынлы чәчле,зәңгәр күзле, уйчан, җитди, мәһабәт гәүдәле, бик күркәм кеше булган.

7.  Сафин Зөлфәт Риза Ишморатның Һ.Такташ турындагы сүзләренә тукталып узсын.   
        «Такташ ...Һади... Зәңгәр күзле, Сыркыды егете. Юк, гади егет кенә түгел Такташ. Ул бөтен бер дөнья шигърият дөньясы. Халкыбыз күңеленә бөек Тукай кебек үк тирән мәгънәле, йөрәкләрне тетрәтерлек тә, сихри   бер ләззәт белән шатландырырлык та әсәрләр иҗат итүче, аның таләпчән зәвыгына лаеклы җавап бирә алырлык бөек шагыйрь – халык шагыйре.”                                                                                     
 8.  Һ.Такташның истәлекләр китабын барлап чыккач,аның замандашлары       фикерләрен искә төшереп узу бик урынлы булыр.

    Такташны яратам. Ул җиңел, матур яза. Аның шигырьләре  корыч чә-чәкләргә  әйләнәячәкләр.

                                               Ш.Усманов.
    Һәр укыган саен яңа булып тоелган , һәрвакыт  матур яңгыраган, кат-кат укыла торган чын шагыйрь-әдипләр бар. 
 Шагыйрь Һ.Такташ әнә шушындый бәхетле язучылар рәтенә керә.  
                                                   Г.Кутуй.
9.“Мин сине ничек яраттым” дигән китап буенча Һ.Такташ үзе исән чакта язып калдырган мәхәббәт һәм тормыш кыйссасына тукталыйк.
   Бәхет ташып торган мәхәббәт бардырмы–юкмы, әмма йөрәкләргә ти-рән җәрәхәт ясаган фаҗигале мәхәббәт бар. Моңа мисал–Такташ мәхәб-бәте.

   Чындырмы, түгелдерме, Такташ гомеренең төрле вакытларында 3 төрле Гөлчирәне очрата. Берсе-шагыйрь белән бергә «Азат хатын» журналында эшләгән Гөлчирә Гафурова, Такташ аңа чын күңелдән гашыйк була. Икенчесе Гөлчирә Хәмзинә - шагыйрьнең беренче хатыны, өченчесе – Гөлчирә (Мансурова)- Такташның икенче хатыны.

 10.Ә хәзер Такташның беренче хатынына язган хатын тыңлап узыйк.

(Сафин Зөлфәт укый.) 
11.  Һ. Такташ балаларны бик яраткан. Хатыны Гөлчирә Хәмзинә Мәскәү-дә укыгандаТакташ улы Рафаилне Казанда үзе караган. Аңа сеңлесе Хә-нифә дә булышкан. Моннан без Такташның кайгыртучан әти булуын күр-дек.                      

    Такташның истәлекләрендә Гөлчирә Хәмзинә турында болай дип языл-ган:бик энергияле, боерырга яратучан, үсәргә теләүче хатын –кыз затын-нан. Әмма аларның гаиләләре ныклы булып чыкмый, аерылышалар.

12. Укучылар, хәзер Рафаил Такташның “Әтием белән әнием турында” дигән истәлекне тыңлыйк.(Бәдриев Айтуган укый.)
13. Дәфтәрдә эш. Барлык белемнәрне сынау максатыннан Һ.Такташ иҗатына багышланган тест тәкъдим итәм.  (Укучылар тарафыннан тест эшләнә, компьютерда җаваплар чыга һәм укучылар тестны тикшерә-ләр.)

    Һ.Такташ тормышына һәм иҗатына багышланган тест 

1. Һ.Такташ ничәнче елда туа?

а) 1901

б) 1902

в) 1903

2. Ул кайсы авыл малае?

а) Кызылъяр

б) Сыркыды

в) Иске Кармәт

3. Ул укырга-язарга кемнән өйрәнә? 

а) әбисеннән

б) апасыннан

в) әнисеннән

4. Үсә төшкәч, аны кайсы авыл мәдрәсәсенә укырга бирәләр?

а) Кушлавыч

б) Пешлә

в) Кармәт

5. 1919 нчы елның көзендә кая китә?

а) Казанга

б) Уфага

в) Оренбурга

6. “Юксыллар сүзе ” газетасында кем булып эшли?

а) сәркатип

б) мөхәррир

в) мөдир

7. Һ.Такташ ничәнче елда үлә?

а) 1928

б)1929

в) 1931
                           Тест җаваплары

1. а)

2. б)

3. в)

4. б)

5. в)

6. а)

7. в)
1хата – “5”ле

2 хата – “4”ле

3 хата – “3”ле 
14. Һ.Такташ турында тагын да тулы мәгълүмат алу өчен сезгә, шагыйрь-нең әсәрләреннән һәм истәлекләреннән китап күргәзмәсенә куелды.                    

             Һ.Такташның “Алсу”поэмасы өстендә эш.

 1. Мәктәптә сәнгатьле уку бәйгеләре ел саен уздырылып килә. Бүген мин сезгә сәнгатьле уку остасы тарафыннан укылган “Алсу” поэмасын тәкъ-дим итәм. Поэманы укыганда дәреслектән күзәтеп карап барыгыз, әлеге поэманы икенче дәрескә яттан сөйлисе була.( Компьютердан шигырьне тыңлау.)
2.Поэмада Такташ Алсу образына үрнәк итеп, тормыш иптәше Гөлчирә Хәмзинаны алган. Поэманың тәрбияви әһәмияте зур: яшь татар хатыны-ның тормыштагы ачык мисалы, эчке матурлыгы гәүдәләндергән.
3. Сүзлек эше. Сүзлек дәфтәрләренә плакаттагы вульгар- тупас, барабыз- атлы извозчик, рефрен-кабатлана торган юллар дигән сүзләрне язып куя-лар.

                          IV. Белем һәм күнекмәләрне ныгыту.

1.“Алсу” поэмасының  анализына күчик. Сезнең алда характеристика бирү схемасы, лирик әсәрләргә анализ үрнәге  куелган. Хәзер схема-ларларга таянып, анализларга керешик.

2. Дәреслек белән эш. 

111 нче биттәге сораулар өстендә эш. 2 сорау: Шигъри юллардан файдаланып, Алсуның портретын сурәтләгез.

Үзе матур

Үзе усал

Үзе болай бер дә 

Усал түгел кебек шикелле.
     Портретын кем әйтә?

   Бөдрә чәчле, матур,сөйкемле, һәрчак көләч итеп бирелгән.

Алсуның характеры?

Алсу, кияүдәге хатын булуга карамастан,чая, наян, җор телле, яшьлеге ташып торган , тиктормас, шат күңелле булып гәүдәләнә.

   Чая, наянлыгына мисал китерегез?

    Иптәш кызы Газзәне карга батыруы, ахирәтенә бәйләнүе, дәрес-лек-циягә соңарып килүе, профессорның көлкеле рәсемен ясавы.

    Усал да, шаян һәм акыллы , эчкерсез, бераз гына бала-чагарак та, үз-үзенә соклану кебек чибәр хатын-кызга хас гадәт тә аңа ят түгел. Ул яшәвеннән, тормышыннан канәгать.                       
    Бәхетле Алсу тормышын сез ничек күз алдына китерәсез?

   Алсу җәмгыятьнең ирекле әгъзасы, студент, Ләкин Алсуны нәрсәдер усал булырга мәҗбүр итә.Бәхетле Алсу тормышында да тирәнгә яше-релгән моң-сагыш бар. 

       Моң-сагышны кайсы поэма юлларыннан сиземли алдыгыз?

Аңа бүген әллә нәрсә булган

Бер җырлыйсы килә, бер көлә.

Бер онтылып, кинәт керфекләре

Бер ноктага килеп төртелә.  
   Дәреслектән 3 сорау: Иренә җибәрәсе рәсем артына Алсуның яз-ган сүзләрен табып укыйк.
Бу Алсуың синең

Күрәсеңме,

Нинди матур булып утырган

Кара, башкаларга мине алмаштырма,

Кадерен белеп яшә, чукынган!
   Һ. Такташ бу юллар аша нәрсә әйтергә теләгән?

Бу юллардан Такташ хатын- кызның кадерен белеп яшәргә кирәклеген әйтә.

   Һ. Такташ поэмасында бирелгән хаттан вульгар сүзләр нинди мәгънәдә кулланылган?
Тупас сүзләр ярым шаяру мәгьнәсендә кулланылган.

   Дәреслектән 5 нче сорау: Әдәби әсәрдәге төп идеяне ачып бире-гез: 

Билгәнебезчә, төп герой – Алсу. Җәмгыятьтә гади кешегә юл ачылды ,

язмышын үзенчә кору мөмкинлеге туды. Яшьләргә дә үзләренчә итеп, белем алып, сөеп–сөенеп яшәргә мөмкинлек бирелде.

  Поэма сүрәтләү чараларына гаҗәеп бай. Шуларның берсе реф-ренга тукталып узыйк. Әсәрдән рефренны табып укыгыз. Ша-гыйрь ни өчен еш кабатлаган. Үз фикерегезне әйтегез.
Үзе акыллы, үзе сөйкемле,
Үзе усал,

Үзе болай бер дә

Усал түгел кебек шикелле.

  Поэмада шагыйрь бу юлларны 4 җирдә кабатлаган. Алсуның яшьлеге

ташып торганын, тиктормас, шат күңелле булып гәүдәләндерүен күр-сәтә.

  Димәк, укучылар «Алсу» поэмасында яшьлекләре зур елларга туры килгән студент яшьләрнең бәхәтле мизгелләре сурәтләнгән.
    V. Нәтиҗә 
- Укучылар, без бүген сезнең белән нәрсәләр турында сөйләштек?

- Һ. Такташ тормыш һәм иҗат юлын өйрәндек. «Алсу» поэмасын ана- лизладык.

   Дәресебезне түбәндәге шигырь юллары белән тәмамлыйсы килә.

Җуйдык сине Һади,

Утыз яшьтә -

Иртә киттең безнең арадан,

Юк китмәдең, шагыйрь,

Йөрәкләрдә

Терелттек без сине яңадан.
                     Гали Хуҗи

VI. Йомгаклау   

1) Өй эше: «Алсу» поэмасын ятларга
     Көндәлекләргә язып куябыз

2) Билге кую.
    Көндәлек, китапларны яптык. Матур итеп бастык, дәрес бетте, 

    чыгарга мөмкин.        
